
				এই পাতাটির মুদ্রণ সংশোধন করা প্রয়োজন। 
ट्षांद्रक Sసా
সিপাহী ! বোধ হয় সে ভাবিল, সে যে বনে আশ্রয় লইয়াছে তাহাতেও আমাদের আপত্তি আছে- তাহাকে তাড়াইয়া দিতেই আমি সিপাহী সঙ্গে করিয়া সেখানে গিয়াছি।
বলিল-আমার নাম ? --নাম হুজুর গিরধারীলাল, বাড়ী তিনটাঙা । পরীক্ষণেই কেমন একটা অদ্ভুত সুরে-মিনতি, প্রার্থনা এবং বিকারের রোগীর অসঙ্গত আবদারের সুর এই কয়টি মিলাইয়া এক ধরণের সুরে বলিল-একটু も研*マーリー
আমি ততক্ষণ লোকটাকে চিনিয়া ফেলিয়াছি । সেবার পৌষ মাসের মের্লায় ইজারাদার ব্রহ্মা মাহাতোর তাবুতে সেই যে দেখিয়াছিলাম-সেই গিরধারীলাল। সেই ভীত দৃষ্টি, সেই নম্র মুখের ভাব
দরিদ্র, নম্র, ভীরু লোকদেরই কি ভগবান জগতে এত বেশী করিয়া কষ্ট দেন। মুনেশ্বর সিংকে বলিলাম-কাছারি যাও-চার-পাঁচজন লোক আর একটা চারপাই নিয়ে এস
সে চলিয়া গেল । আমি জিজ্ঞাসা করিলাম-কি হয়েছে গিরধারীলাল ? আমি তোমায় চিনি । তুমি আমায় চিনতে পার নি ? সেই যে সেবার ব্রহ্মা মাহাতোর আঁবুতে মেলার সময় তোমার সঙ্গে দেখা হয়েছিল-মনে নেই ? কোন ভয় নেই- { কি হ’য়েছে তোমার ?
গিরধারীলাল ঝাবু ঝাবু করিয়া কাদিয়া ফেলিল। হাত ও পা নাড়িয়া দেখাইয়া বলিল-- হুজুর, কেটে গিয়ে ঘা হয় । কিছুতেই সে ঘা সারে না যে যা বলে তাই করি।-ঘা ক্রমেই বাড়ে। ক্রমে সকলে বললে-তোর কুষ্ঠ হয়েছে। সেই জন্য আজি চার-পাঁচ মাস এই রকম কষ্ট পাচ্ছি। বস্তির মধ্যে ঢুকতে দেয় না। ভিক্ষে ক’রে কোনো রকমে চালাই , রাত্রে কোথাও জায়গা দেয় না।--তাই বনের মধ্যে ঢুকে শুয়ে থাকব বলে

